
I –UVODNI DIO

Programom rada Općinskog načelnika za 2018. godinu definišu se osnovni pravci
djelovanja Općinskog Načelnika, odnosno lokalne izvršne vlasti za 2018.godinu.

Osnovni principi postupanja i rada u 2018. godini temeljiti će se na obavljanju i
vršenju poslova iz domena lokalne samouprave definisanim Zakonom o principima lokalne
samouprave u Federaciji Bosne i Hercegovine, izvršavanju zakona i sprovođenju općinskih
odluka te što boljoj i kvalitetnijoj saradnji izvršne vlasti – općinskih službi/sektora sa
Općinskim vijećem, institucijama i organizacijama, udruženjima i građanima naše Općine.

Program rada Općinskog načelnika za 2018. godinu se osim na ustavnim,
zakonskim i statutarnim odrednicama, temelji i na strateškim dokumentima Općine
Gračanica: Strategiji lokalnog ekonomskog razvoja Općine Gračanica 2012.-2020., Planu
kapitalnih investicija, Akcionom planu zaštite okoliša (LEAP), Akcionom planu održivog
energetskog razvoja Općine Gračanica (SEAP), Politikama socijalnog uključivanja Općine
Gračanica, te drugim strateškim dokumentima kao i sprovođenju budžeta Općine i budžetskih
programa a sve u cilju osiguravanja što kvalitetnijih usluga i boljih uslova života na područja
cijele općine.

Po svom karakteru ovo je planski akt kojim se nastoje predvidjeti buduće aktivnosti i
djelovanja s tim što njihova konačna realizacija, pored  zalaganja i rada Općinskog
načelnika, Općinskog  vijeća kao i općinskih službi/sektora, u  velikoj mjeri zavisi i
od  niza objektivnih okolnosti koje se vrlo često nisu u mogućnosti predvidjeti.

Ovaj Program utemeljen je na određenim procjenama do kojih se došlo, prije svega,
izvršenom analizom rezultata koji su ostvareni u dosadašnjem radu, Strategiji razvoja
Općine, planiranom Budžetu Općine za 2018. godinu, kao i drugim elementima čije
sagledavanje se nameće kao nužnost prilikom sačinjavanja dokumenta ove vrste i sadržine.

II – OKVIRNI PLAN AKTIVNOSTI

U 2018. godini, kao što je činjeno i svih prethodnih godina, obezbjedit će se aktivno
učešće Općine u postupcima donošenja zakonskih i podzakonskih akata i to na svim
nivoima vlasti kroz davanje kvalitetnih sugestija, prijedloga i mišljenja na utvrđene nacrte i
prijedloge određenih akata. Ovi poslovi će se raditi ili samostalno ili u saradnji i
koordinaciji sa drugim općinama Tuzlanskog kantona, Savezom općina i gradova
Federacije Bosne i Hercegovine, a sve s ciljem rješavanja ključnih pitanja koja su bitna za
funkcioniranje Općine kao jedinice lokalne samouprave, kao i za život i dobrobit svih
njenih građana.

Nastavit će se raditi na poslovima i projektima koji su započeti u 2017. godini, a
paralelno s tim će se otpočeti i neki novi projekti i aktivnosti u oblastima u kojima je
propisana nadležnost Općine kao jedinice lokalne samouprave, odnosno u kojima je izražen
interes Općine.

Težište u radu Općinskog načelnika u tekućoj godini biće na slijedećim poslovima i
zadacima:

1. Nastaviti stalno usavršavanje uposlenika, što će uz njihovu veću odgovornost poboljšati
rad u svim službama,  posebno brže rješavanje zahtjeva građana i privrednih subjekata u
oblasti urbanizma, imovinsko-pravnih odnosa, komunalija i inspekcijskog nadzora.

2.  Razvoj i stimulacija lokalne privrede, nastavak saradnje sa privrednicima, obrtnicima i
poljoprivrednicima kroz podršku njihovim poslovnim poduhvatima i poboljšanje poslovnog i
razvojnog ambijenta u skladu sa raspoloživim sredstvima i mogućnostima; planiranje i
provođenje infrastrukturnih i drugih projekata od značaja za razvoj općine, podrška razvoju
poljoprivrede i ruralnih područja

3. Unapređenje poslova zaštite i spašavanja i pojačana koordinacija na provođenju mjera
zaštite i spašavanja, kao i uspostavljanje saradnje sa drugim službama i organima civilne
zaštite na kantonalnom i federalnom nivou

4. Iskorištavanje potencijala i dosadašnjeg iskustva u apliciranju za sredstva viših nivoa vlasti
i donatora kako bi se i naredne godine obezbijedila dodatna sredstva za značajne projekte na
nivou općine

5. Iniciranje poboljšanja kvaliteta usluga javnog sektora u oblasti komunalnih poslova,
vodosnabdijevanja i zaštite okoliša, društvenih djelatnosti, nevladinog sektora, mladih,
kulture, sporta, medija i sl.

6. U saradnji sa nadležnim ustanovama i srodnim organizacijama i udruženjima ažurirati
postojeće i inicirati donošenje novih socijalnih programa, te povećati brigu o socijalno
ugroženim kategorijama i pojedincima



Programske aktivnosti općinskog načelnika za 2018.godinu

4 |
Općina Gračanica

7. Njegovanje postojećih prijateljskih/bratskih i međunarodnih odnosa, te iniciranje stvaranja
novih, unapređenje turističke ponude, oživljavanje postojećih tradicionalnih zanimanja u
svrhu turističke promocije, očuvanje kulturno-historijskog blaga

8. Otklanjanje posljedica prirodne nepogode na području općine Gračanica, iznalaženje
dodatnih i planiranje odgovarajućih budžetskih sredstava za sanaciju nastalih šteta, kao i
završetak započetih projekata u ovoj oblasti.

III -PLANIRANE AKTIVNOSTI PO OBLASTIMA

PODUZETNIŠTVO, LOKALNI RAZVOJ I FINANSIJE

Bez obzira na skromne nadležnosti lokalne zajednice kada je privreda u pitanju, uvijek
prioritet mora biti lokalni ekonomski razvoj, veća zaposlenost, jako partnerstvo sa privatnim
sektorom, stvaranje takvog poslovnog okruženja koje mora doprinijeti bržem razvoju
privatnog sektora koji opet doprinosi ukupnom razvoju lokalne zajednice.

Nastavit ćemo i dalje razvijati saradnju sa privrednicima, posebno sa Udruženjem
poslodavaca i samostalnih privrednika i Udruženjem obrtnika, s ciljem stvaranja još
povoljnijeg ambijenta za ulaganje kako domaćeg tako i stranog kapitala na području općine.

Dat ćemo punu podršku u organizaciji 9. po redu Sajma poduzetništva „Grapos-expo“ 2018.
godine kao našem razvojnom projektu.

U okviru saradnje sa privrednicima u fokusu djelovanja bit će sljedeće aktivnosti:

- Afirmisanje i promovisanje gračaničke privrede kroz organizovani nastup na domaćem i
inostranom tržištu - Informisanje viših organa vlasti o rezultatima i teškoćama poslovanja
privrednika, kako bi se donijele odgovarajuće mjere i zakoni u oblasti ekonomije i razvojne
politike

- Zastupanje interesa privrednika u komorama i drugim asocijacijama

- Uspostavljanje organizovanije saradnje sa obrazovnim i naučno-stručnim institucijama u
cilju stvaranja potrebnih kadrova za našu privredu

- Kvartalno, a po potrebi i češće, održavati sastanke sa privrednicima i kontinuirano obilaziti
firme kako bi se upoznali sa problemom poslovanja istih,

- Kada je u pitanju obrtnička djelatnost, u narednoj godini planira se nastavak aktivnosti na
implementaciji Zakona o obrtu i srodnim djelatnostima, sa akcentom na uspostavljanje
kvalitetnog elektronskog obrtnog registra te ustrojiti registar obrtnika i privrednih društava i
kontinuirano voditi njihovu evidenciju.

Pored započetih projekata čija će se realizacija nastaviti u 2017. godini, u oblasti lokalnog
ekonomskog razvoja u skladu sa Programom kapitalnih investicija, Strategijom integrisanog
razvoja i budžetom, izdvajamo ciljeve i pravce djelovanja za naredni period:

 Unaprijediti poslovno okruženje u segmentima registracije i dozvola potrebnih za rad
poduzetnika

 Digitalizovati i promovirati poduzetništvo i investicijske potencijale Gračanice na web
portalu CPP (za domaće i strane investitore i dijasporu, poduzetnike i start-up
poduzeća)

 Unapređena radna platforme za javno-privatni dijalog uspostavljeno ( Lokalno
ekonomsko vijeće) , usvojen plan rada I izvještaj o implementacij LEV-a

 Uspostavljene razvojne mjere i inicijative koje se tiču Akta o malim poduzećima EU
(EU SBA),

 Intenzivirana i institucionalizirana komunikaciju sa privrednicima (postojećim i
novim)

 Obezbjeđeni prostorni uslovi za organizaciju tradicionalnih privrednih sajmova
 inicirati sistemski pristup u razvoju turizma – razvoj turističkih proizvoda, uz

korištenje prirodnih potencijala i promociju kulturno-historijskog naslijeđa.
 Obezbjediti poticaj za nove mlade poduzetnike
 Implementirano min.85% projekata iz indikativnog finansijskog okvira Strategije za

2018.godinu.

BUDŽET I JAVNE NABAVKE

Zakon o budžetima u Federaciji BiH predviđa oblik i sadržaj budžeta.

Upravljanje i izrada budžeta zasniva se na dokumentu okvirnog budžeta koji obuhvata
najmanje fiskalnu i dvije naredne godine.

U godini koja je na izmaku budžet se ostvarivao u planiranim veličinama. Primjetno je
ostvarenje  nešto većih prihoda i manjih ušteda, što je većinom rezultat nerealizovanih
kapitalnih projekata zbog provođenja složenih procedura.

U 2018. godini također ćemo se suočiti sa ograničenim budžetskim sredstvima i sličnim
izdvajanjima. Bez obzira na to, budžet općine Gračanica i dalje će nastojati zadržati razvojni
karakter, sa pomno planiranom svakom stavkom. Također, važan segment je i rodno
odgovorno budžetiranje, što je u skladu sa postojećim strateškim dokumentima.

Poslije usvajanja budžeta za 2018. godinu odmah izraditi plan javnih nabavki i pratiti
realizaciju istog u skladu sa novim Zakonom o javnim nabavkama. Rokovi dati u Planu javnih
nabavki moraju se u potpunosti ispoštovati.

PROJEKTI

Projektni tim svoj program rada bazira na strateškim dokumentima Općine Gračanica,
posebice Strategiji lokalnog ekonomskog razvoja Općine Gračanica 2012-2020, Planu
kapitalnih investicija, Akcionom planu zaštite okoliša (LEAP), započetom Akcionom planu
održivog energetskog razvoja Općine Gračanica (SEAP), nedavno završenom Akcionom
planu za unapređenje položaja žene u ruralnim područjima Općine Gračanica i Politikama
socijalnog uključivanja Općine Gračanica, kao i Budžetu Općine Gračanica

Prioriteti za 2018. godinu:

1. Nastavak projekta vodosnabdijevanja i kanalizacije u sklopu EIB-a i IPA-e
2. Sanacija klizišta Malešići-Golaći
3. Sanacija klizišta Crni put - Seljanuša
4. Sanacija klizišta Jahići, Stjepan Polje
5. Sanacija klizišta Mahala, Džakule
6. Sanacija klizišta Zahirovići, Trnovci
7. Sanacija klizišta Puževine, Babići
8. Nastavak regulacije korita rijeke Sokoluše most Lido-most Etivaža
9. Nastavak regulacije korita rijeke Spreče i pripadajućih vodnih objekata
10. Kružni tok kod Bolnice
11. Projekti vodosnabdjevanja, putne i druge infrastrukture utvrđeni Budžetom Općine

Gračanica za 2018.godinu, kao i Dokumentom okvirnog budžeta
12. Uspostavljanje partnerstava sa prijateljskim općinama iz regiona, kao i održavanje

dosad uspostavljenih partnerstava
13. Kontinuirano praćenje, priprema projekata i apliciranje za dobivanje sredstava za

njihovu realizaciju iz domaćih i stranih izvora
14. Kontinuirana saradnja sa javnim preduzećima čiji je vlasnik Općina, u svrhu

zajedničkog apliciranja na javne pozive

Prijave na javne pozive sljedećih nivoa vlasti i donatora:

1. Vlada Tuzlanskog kantona
a) Ministarstvo obrazovanja, nauke, kulture i sporta
b) Ministarstvo prostornog uređenja i zaštite okolice

2. Vlada Federacije BiH
a) Ministarstvo kulture i sporta
b) Ministarstvo prostornog uređenja
c) Ministarstvo okoliša i turizma
d) Ministarstvo razvoja, poduzetništva i obrta
e) Ministarstvo prometa i komunikacija
f) Fond za zaštitu okoliša FBIH

3. Bosna i Hercegovina

a) Ministarstvo ljudskih prava i izbjeglica
b) Ministarstvo civilnih poslova
c) BH Telecom
d) BH Pošta
e) Raiffeisen Bank
f) Sparkasse Bank

4. Međunarodni donatori
a) Delegacija EU u BiH – IPA II
b) Ambasada Japana u BiH
c) Ambasada Norveške u BiH
d) Ambasada Češke Republike u BiH
e) EIB
f) SIDA

RURALNI RAZVOJ

Ruralni razvoj i napredna oblast poljoprivrede ubrajaju se među najznačajnije činioce razvoja
jedne lokalne zajednice u cjelini. U skladu s tim, uzimajući u obzir raspoloživa sredstva i
kriterije, u narednoj godini planirano je provođenje niza postupaka: Implementacija projekta
„Inovacije u lancu vrijednosti suhe šljive“ u okviru projekta EU ProLocal finansiranog od
strane švedske organizacije GIZ, realizacija novčanih podrški u poljoprivredi iz Budžeta
općine, osnaživanje odnosa sa postojećim poljoprivrednim udruženjima i pružanje finansijske
podrške njihovim programima i aktivnostima, podrška dodatnoj edukaciji i osposobljavanju
poljoprivrednih proizvođača i radnika, organizovanje ogleda za pojedine proizvodnje u
Gračanici (Dani polja kukuruza, Dani polja stočnog graška), organizovanje poljoprivrednih
proizvođača i povezivanje sa tržištem, informisanje o uslovima samozapošljavanja u
poljoprivredi i pomoć pri registraciji i obrtu, Plan proljetne i jesenje sjetve, obračun bruto
dohodka od poljoprivredne djelatnosti (individualni sektor), te upravljanje registrom
poljoprivrednih gazdinstava i registrom klijenata.

S obzirom na to da su poljoprivredni proizvođači sa područja općine Gračanica pretrpjeli
velike štete izazvane prirodnom nesrećom od poplava i klizišta,a nedavno i jakog olujnog
vjetra planirana je maksimalna podrška u zastupanju prema višim nivoima vlasti, kako bi se
obezbijedila sredstva za sanaciju nastalih šteta i revitalizaciju proizvodnje.

Prevencija i zaštita životinja provodit će se u saradnji sa Veterinarskom stanicom.

KOMUNALNI POSLOVI, VODOSNABDIJEVANJE I ZAŠTITA OKOLIŠA

U toku 2018. godine komunalna inspekcija će pored redovnih aktivnosti  obavljati i:
 izvještajne odnosno informativne poslove za potrebe Općinskog vijeća, načelnika  općine

 aktivno učestvovati u komisijama koje imenuje načelnik općine, općinsko vijeće ili
šefovi službi,

 pratiti važeće zakonske propise  i aktivno učestvovati u izmjeni postojećih i izradi novih
(donošenje: Odluke o javnoj rasvjeti i  nove Odluke o fasadama),

 ostvarivati saradnju sa  inspektorima drugih općina, kantona i entiteta.
 sačinjavati određene informacije, analize problema sa kojima se suočava ova inspekcija sa

prijedlozima načina rješavanja tih problema.
U cilju uspješnog izvršavanja poslova i zadataka saradnja će se ostvarivati i sa MUP-om,
Općinskim sudom, Kantonalnim tužilaštvom, Poreznom upravom, javnim ustanovama iz
oblasti kulture, zdravstva, obrazovanja kao i sa svim mjesnim zajednicama i pojedincima koji
su spremni da pomognu na rješavanju problema kojim se bavi ova inspekcija.

Komunalni inspektori će prisustvovati i svim sastancima, seminarima, savjetovanjima i
radionicama iz oblasti komunalnih djelatnosti i zaštite životne okoline a sve u cilju efikasnijeg
rada.

Poslovi  inspekcijskog nadzora u oblasti urbanizma i građenja će se obavljati na osnovu
Zakona o prostornom uređenju i građenju TK-a. Planirane su sljedeće aktivnosti:
 neposredna kontrola gradilišta,
 utvrđivanje da li je za započetu izgradnju pribavljena građevinska dozvola,
 utvrđivanje da li se objekat izvodi na mjestu i pod uslovima datim u urbanističkoj

saglasnosti,
 utvrđivanje da li se objekat gradi prema izvedbenom projektu odobrenom od strane

nadležnog općinskog organa,
 utvrđivanje da li radove izvodi firma raegistrirana za poslove  građenja,
 utvrđivanje da li se na gradilištu vodi građevinski dnevnik i građevinska knjiga, kakva

vrsta materijala se ugrađuje u objekat, da li je investitor radova imenovao nadzornog
organa i da li imenovani nadzorni organ može obavljati te poslove i slično,

 kontrola da li se projektovanje objekata vrši u skaldu sa urbanističko-tehničkim uslovima i
tehničkim mjerama, propisima i normativima;

 kontrola da li je urbanistička saglasnost, odnosno odobrenje za građenje izdato u skladu sa
planskim aktom i drugim propisanim aktima za određeno područje;

 kontrola fizički dotrajalih objekta koji ne mogu služiti svojoj namjeni i koji predstavljaju
opasnost po zdravlje i živote ljudi.

Nadzor nad izgradnjom objekata i u 2018. godini će biti prioritetno angažiranje urbanističko-
građevinskog inspektora. U 2018. godini očekuje se intezitet izgradnje kao u 2017. godini sa
neznatim padom  u broju objekata koji se grade, ali sa izgradnjom većih objekata čija brutto
površina prelazi 1000 m2, naročito stambenih zgrada za kolektivno stanovanje.  U skladu sa
očekivanom izgradnjom planira se 400 inspekcijskih nadzora iz ove oblasti i učestvovanje u
200 nadzora komunalne inspekcije. Očekuje se pokretanje 70 predmeta.
U redovnim poslovima i radnim zadacima komunalni redari će vršiti poslove komunalne
kontrole nad: uredjenjem naselja; održavanje čistoće i čuvanje javnih površina; korištenje
javnih površina; skupljanje,odvoz i postupanje sa skupljenim komunalnim otpadom ;
uklanjanje snijega i leda; uklanjanje protupravnih postavljenih predmeta i postavljanjem i
održavanje urbane opreme na javnim površinama.

CIVILNA ZAŠTITA

U oblasti civilne zaštite u 2018. godini djelovanje će biti usmjereno na sljedeće segmente:
zaštita i spašavanje od prirodnih i drugih nesreća, koordinacija poslova deminiranja-
tehničkog izviđanja i neeksplodiranih ubojnih sredstava, unapređenje zaštite od požara i
vatrogastva, izrada i donošenje godišnjeg plana aktivnosti na pripremi i provođenju mjera
zaštite od šumskih i drugih požara na otvorenom prostoru koji mogu poprimiti razmjere
prirodnih i drugih nesreća, predlaganje planova i programa obuke struktura CZ, izrada
planova pozivanja i planova mobilizacije, saradnja sa vijećima mjesnih zajednica i pravnim
licima, te ostvarivanje saradnje sa Grupom za pitanja evidencija iz oblasti vojne obaveze
Gračanica,  preduzećima, ustanovama i drugim pravnim licima te drugi poslovi iz oblasti
civilne zaštite.

Planiranim aktivnostima osigurava se neprekidan planski proces koji će omogućiti realizaciju
ciljeva Općine Gračanica i Službe za civilnu zaštitu. Osim praćenja stanja, priprema za zaštitu
i spašavanje od prirodnih i drugih nesreća na području općine, preduzimanja pravilne stručne,
efikasne i blagovremene primjene zakona i drugih propisa i akata, pripreme i predlaganja
propisa iz područja zaštite i spašavanja iz nadležnosti općine, te redovnog ažuriranja planskih
dokumenata (Procjena ugroženosti, Plan zaštite i spašavanja ljudi i materijalnih dobara od
prirodnih i drugih nesreća, Program razvoja zaštite i spašavanja, Plan zaštite od požara i druga
planska akta) u oblasti civilne zaštite obavljat će se i drugi poslovi koji će unapređivati sistem
zaštite i spašavanja.

U oblasti deminiranja planirana je kontinuirana koordinacija sa uredom BH MAC-a,
predlaganje liste prioriteta, predlaganje i praćenje realizacije projekata deminiranja, tehničkog
izviđanja i trajnog obilježavanja rizičnih površina od mina na području općine, kao i
prikupljanje prijavljenih podataka o kontaminiranim površinama od mina, obrada podataka i
kandidovanje projekata kod nadležnih institucija za obilježavanje, izradu stručnog mišljenja i
deminiranja sumnjivih površina.

U skladu sa prioritetima deminiranja BH MAC-a i raspoloživim sredstvima za deminiranje
planirana je realizacija projekata deminiranja sa liste prioriteta deminiranja za općinu
Gračanica.

Općina Gračanica će i dalje u budžetu Općine planirati određena sredstva za sufinansiranje
deminiranja i sa sredstvima viših nivoa vlasti i  donatora, će  u skladu sa raspoloživim
sredstvima realizovati projekte deminiranja sa liste prioriteta.

Predviđeno je da se u oblasti vatrogastva vrši organiziranje i koordiniranje provođenja mjera
zaštite i spašavanja, kao i organiziranje i provođenje poslova zaštite od požara i vatrogastva,
izvršavanje preventivnih i operativnih mjera zaštite i spašavanja ljudi i materijalnih dobara
(gašenje požara, spašavanje ljudi i materijalnih dobara ugroženih požarom i eksplozijama,
pružanje tehničke pomoći u saobraćajnim nezgodama, poplavama, spašavanju na visinama i
drugim akcidentnim situacijama i nesrećama u kojima vatrogasna jedinica može pomoći, kao i
servisiranje i punjenje vatrogasnih aparata i prevoz tehničke vode), unapređenje zaštite od
požara i vatrogastva sa posebnim akcentom na kadrovsko i brojčano jačanje i opremanje
profesionalne vatrogasne jedinice, pružanje stručne i druge pomoći dobrovoljnim vatrogasnim
društvima radi uspješnog obavljanja  poslova zaštite od požara i vatrogastva iz njihove
nadležnosti. Također, vršit će se i druge aktivnosti u svrhu unapređenja zaštite od požara i
vatrogastva.

Pored navedenog, planirane su i sljedeće aktivnosti:

- kontunuirana koordinacija sa FUCZ i KUCZ Tuzla u provedbi poslova mjera zaštite
ljudi i materijalnih dobara od neeksplodiranih i minskoeksplozivnih ubojnih
sredstava, prikupljanje prijavljenih podataka o kontaminiranim površinama od mina,
obrada podataka i kandidovanje projekata;

- praćenje klimatoloških prilika na području općine Gračanica (mjerenje temperaturne
vrijednosti zraka, praćenje vodostaja svih rijeka i stanja na HA Modrac, snježnog
pokrivača, provjera sistema uzbunjivanja i druge aktivnosti u skladu sa planom rada
operativnog centra civilne zaštite);

- Saradnju sa Općinskom organizacijom Crvenog križa Gračanica, JZU UKC Tuzla-
Poliklinikom za transfuziologiju, Domom zdravlja, Općom bolnicom „ dr. Mustafa
Beganović“, Mješovitom srednjom školom i Gimnazijom „dr. Mustafa Kamarić“ i
Udruženjima građana na realizaciji Plana i programa darivanja krvi za 2018. godinu
na području Općine Gračanica;

- popuna struktura civilne zaštite ljudstvom i MTS, predlaganje planova i programa
obuke struktura CZ;

- Saradnja sa Općinskom organizacijom Crvenog križa Gračanica i OŠ na području
Općine Gračanica u organizaciji i provođenju općinskog takmičenja na temu
upozoravanja na opasnosti od mina i prve medicinske pomoći.

U oblasti civilne zaštite vršit će se i drugi poslovi koji podrazumijevaju koordinaciju i pomoć
mjesnim zajednicama, preduzećima i drugim pravnim licima u organizovanju i planiranju
zaštite i spašavanja ljudi i materijalnih dobara od prirodnih i drugih nesreća, unapređenje rada
struktura civilne zaštite, ažuriranje postojećih i izradu godišnjiih i drugih planova rada,
organizaciju rada službe i štaba civilne zaštite, obilježavanje važnih datuma i sl.

U okviru preduzimanja preventivnih mjera i otklanjanja opasnosti po ljude, smanjenja šteta na
stambenim, privrednim i infrastrukturnim objektima i drugim materijalnim sredstvima
potrebno je nastaviti sa aktivnostima na saniranju klizišta, nastavku regulacije Sokoluše,
rijeke Spreče i pripadajućih pritoka, rijeke Drijenče, Rašljevske (Orahovačke rijeke),
Lukavičke, Stjepopoljske i čišćenje drugih vodotoka na području općine Gračanica.

Jedna od najvažnijih aktivnosti Službe za civilnu zaštitu je apliciranje za sredstva viših nivoa
vlasti, međunarodnih institucija, domaćih i stranih donatora na sredstva za organizovanje i
provođenje preventivnih i operativnih mjera zaštite od prirodnih i drugih nesreća
(deminiranja, sanaciju klizišta, opremanje struktura civilne zaštite i druge projekte), na
osnovu kojih je do sada realizovala značajne projekte za općinu Gračanica.

Na osnovu dosadašnjeg iskustva Služba će istu praksu slijediti i 2018. godine.

PROSTORNO UREĐENJE, STAMBENI, GEODETSKI I IMOVINSKO-PRAVNI
POSLOVI

Opšti ciljevi službe u 2018. godini:

- Vođenja upravnih postupaka i rješavanja u upravnim stvarima pokrenutim po zahtjevu
stranke ili po službenoj dužnosti iz oblasti: prostornog uređenja i građenja,
imovinsko-pravnih poslova, iz oblasti održavanja BPKN (koje  podrazumijeva
provođenje promjena utvrđenih  u upravnom postupku na zahtjev stranke ili po
službenoj dužnosti),  zauzimanja i korištenja javnih površina;

- Povećana produktivnost u obavljanju pojedinačnih zadataka, koje se manifestuje u
skraćenom vremenu, potrebnom za obavljanje redovnih poslova,

- Ralizacija poslova u  Projektu registarcije nekretnina koja podrazumijeva završetak
poslova na harmonizaciji KO Donja Lohinja-Pribava i KO Donja Orahovica  i početak
realizicije 8. faze Projekta registarcije nekretnina - harmonizacija podataka o
nekretninama za KO Miričina, KO Stjepan Polje i KO Lukavica za koje je potpisan
ugovor o saradnji  sa Federalanom upravom za geodetske i imovinsko-pravne poslove
i zemljišno-knjižnim uredom Općinskog  suda.

- Unaprijediti partnerske odnose sa javnim preduzećima, direkcijama i ministarstvima;
- Sve mjesne zajednice Općine Gračanica pokrivene uslugom odvoza komunalnog

otpada od strane JP „Komus“;
- Podržati i realizovati  programe  i projekte u oblasti obnovljivih izvora energije,

oblasti  povećanja energetske efekisanosti (projekat utopljavanja stambenih zgrada) i
projektima  iz oblasti  zaštite okolice;

- Provođenje zakona i drugih propisa nadležnih organa, institucija BiH, Federacije BiH,
Kantona i Općine iz oblasti prostornog uređenja, geodetskih i imovinsko pravnih
poslova i zaštite okolice.

OBLAST PROSTORNOG UREĐENJA
U ovoj oblasti u 2018. godini planirano je:

- Praćenje i uključivanje  u postupak  realizacije izrade  izmjena i dopuna  Prostornog
plana za područje Tuzlanskog kantona, putem uspostave kontakta  s Ministarstvom za
prostorno uređenje i zaštitu okolice i traženja informacija o  ispunjavanju zahtjeva za
izmjenu plana upućenih od strane građana i pravnih lica  s prostora naše općine.

- Razraditi  dinamički plan sa zaduženjima i formiranjem radnih grupa po sektorima
programa i plana aktivnosti Službe za  pristupanje izradi   Urbanističkog plana i
pristupiti poslovima pripreme dokumentacije neophodne za izradu plana,

- Dovršiti aktivnosti za usvajanje Izmjena i dopuna Regulacionog plana "Radna zona I,
"Gračanica, odnosno prijedloga Plana,

- Donošenje izmjena i dopuna  Odluke o provođenju Prostornog plana  (u dijelu
poglavlja VI,VII i VIII) primjenjujući iskustva drugih  općina Tuzlanskog kantona i
njihovih    Prostornih planova, determinisanje uslova gradnje kroz urbanističke norme,
nivoe planiranja i režime građenja zacrtane Prostornim planom.

- Pokrenuti aktivnosti za  izmjenu i dopunu  Regulacionog plana  " Centar" :
- Razmotriti  Odluke kojima se regulišu pitanja  naknada za uređenje građevinskog

zemljišta (usklađenost s Odlukom o naknadi za pogodnost-rentu) i Odluku kojom se

reguliše  zauzimanje javne površine ( period korištenja javne površine, načini
korištenja, itd.)

- Redovni poslovi izdavanja urbanističkih saglasnosti, odobrenja za građenje i
upotrebnih dozvola, rješenja o uklanjanju građevine, obračun troškova uređenja,
rente, naknade za uređenje građevinskog zemljišta, odobrenja za korištenje javnih
površina, upravnih akata kojim se utvrđuje visina naknade za korištenje javnih
površina, ugovora o zakupu javnih površina, izrada lokacija objekata, izvoda iz
planske dokumentacije, izdavanje uvjerenja i drugih upravnih akata (sve po zahtjevu
stranaka).

OBLAST GEODETSKIH  I IMOVINSKO-PRAVNIH POSLOVA
U ovoj oblasti u 2018. godini planirano je:

- Završiti poslove harmonizacije podataka o nekretninama u K.O. Donja Lohinja-
Pribava i Donja Orahovica rađenih u 7. fazi  Projekta registarcije nekretnina;

- Započeti poslove harmonizacije podataka o nekretninama u K.O. Miričina, Stjepan
Polje i Lukavica predviđenih u 8. fazi Projekta registarcije nekretnina;

- Otkloniti neusaglašenosti i greške koje su registrovane u postupku harmonizacije za
K.O. Gračanica, Donja Lohinja-Pribava, Donja Orahovica i Gornja Orahovica
rađenih u 6. i 7. fazi Projekta registracije nekretnina;

- Implementirati  projekat uspostave Adresnog  registra u fazi koja podrazumijeva
aktivnosti na ažuriranju granica naseljenih mjesta, adresnih područja, ulica i kućnih
brojeva;

- Započeti digitalizaciju katastraskog arhiva skeniranjem arhivskih spiskova promjena
za katastarske opštine previđene za 8. fazu Projekta registracije nekretnina;

- Pregled i ispravka grešaka nastalih vektorizacijom K.O. Skipovac Gornji i Skipovac
Donji;

- Ažurno vođenje svih promjena u katastarskom operatu radi održavanja premjera
i katastra zemljišta;

- Izdavanje podataka o katastarskim posjednicima na zemljištu i objektima u skladu
sa zakonom i drugim propisima;

- Davanje stručnih nalaza iz geodetske oblasti u postupcima rješavanja
imovinsko-pravnih odnosa na građevinskom zemljištu;

- Poslovi na pripremanju prijedloga odluka koje donosi Općinsko
vijeće:

 Odluke o utvrđivanju prosječne konačne cijene m2 korisne stambene
površine na području općine Gračanica.

 Odluke o utvrđivanju visine naknade za pogodnost gradskog
građevinskog zemljišta (renta).

- Efikasno i zakonito vođenje upravnih predmeta po zahtjeva stranaka iz oblasti
koje su regulisane Zakonom o premjeru i katastru zemljišta, Zakonom o
građevinskom zemljištu, Zakonom o stvarnim pravima i drugim propisima iz oblasti
imovinsko-pravnih odnosa;

- Kontinuirano praćenje novih zakonskih rješenja u oblasti rješavanja imovinsko-
pravnih odnosa i davanje mišljenja i sugestija na nacrte i prijedloge zakona koji prate

oblast rješavanja imovinsko-pravnih odnosa i njegovom utjecaju na jedinice lokalne
samouprave.

OBLAST KOMUNALNIH  POSLOVA
Uz obavljanje redovnih poslova na planiranju, koordinaciji i nadzoru nad održavanjem

čistoće i higijene grada, odvozom i deponovanjem komunalnog otpada, održavanjem zelenih
površina i parkova,  održavanjem gradske putne mreže, zimskim  održavanjem prohodnosti
puteva, održavanjem postojeće te izgradnji i rekonstrukciji  nove  javne  rasvjete planira se :

- Unaprijediti uslove na općinskoj  deponiji komunalnog otpada u skladu sa Planom
prilagođavanja deponije i izraditi Glavni projekat sanacije deponije Grabovac.

- Povećanje pokrivenosti područja organizovanom uslugom prikupljanja otpad i odvoza
otpada, tako da 2018. godine uključenjem preostalih mjesnih zajednica  područje cijele
općine bude pokriveno organizovanim odvozom  otpada.

- Raditi dalje na smanjivanju količine otpada koja se odlaže na deponiju kontinuiranim
širenjem  i realizacijom projekta  selektivnog skupljanja otpada, što za krajnji cilj ima
čišći okoliš.

- Kontinuirano raditi na edukaciji stanovnika o potrebi i značaju recikliranja otpada.
- Postaviti oglasne table  u gradu.
- Urediti zelenu pijacu prema usvojenim projektima.
- Nastaviti poslove na poboljšanju  i racionalizaciji  javne rasvjete  u gradu i  mjesnim

zajednicama u cilju  smanjenja potrošnje električne energije i djelovanju  na
smanjenju emisije ugljen-dioksida.

- Širiti  mrežu gradskog toplovoda u  gradskim naseljema u saradnji sa gradskom
toplanom, što je  nastavak  uspješnog   energetskog projekta u korištenju obnovljivih
izvora energije i očuvanja okoline.

UPRAVA, DRUŠTVENE DJELATNOSTI, BORAČKO-INVALIDSKA ZAŠTITA I
ZAJEDNIČKI POSLOVI

Služba za upravu, društvene djelatnosti, boračko-invalidsku zaštitu i zajedničke poslove će u
cilju postizanja što većeg nivoa efikasnosti pružanja usluga i kontinuiranog rasta zadovoljstva
korisnika nastaviti sa procesom unapređenja javne uprave i rada službi. Iz toga proizilazi
obaveza redovnog vršenja anketiranja građana i ispitivanja zadovoljstva pruženim uslugama,
te preduzimanja odgovarajućih mjera u cilju poboljšanja usluga. Također, poduzimat će se
odgovarajuće aktivnosti na jačanju interne i eksterne komunikacije, te donošenja nove
Strategije ljudskih resursa.

U okviru javnog sektora i društvenih djelatnosti rad Službe će biti usmjeren na oblasti
zdravstva, obrazovanja, kulture, fizičke kulture, sporta, boračko-invalidske i socijalne zaštite,
izbjeglica i raseljenih lica, te podrške Agenciji za identifikaciona dokumenta.

OBRAZOVANJE, KULTURA, SPORT

U oblasti obrazovanja Služba će sa udruženjima koja okupljaju privrednike, predlagati
školama ona zanimanja koja privreda treba, kroz propagandne aktivnosti i stimulativne mjere
povećati broj Romske djece obuhvaćene školskim sistemom.

U oblasti kulture Služba će u saradnji sa BKC-om organizovati  svečane akademije povodom
obilježavanja značajnih datuma za Općinu Gračanica (Dan nezavisnosti, Dan pobjede nad
fašizmom, Dan oslobođenja Gračanice, Dan Općine Gračanica, Dan državnosti); zajedno sa
uposlenicima BKCa  napraviti Listu općinskih kulturnih događaja, učestvovati u organizaciji
tradicionalnih kulturnih događaja na području Općine.

Uprkos ograničenim sredstvima, u budžetu za 2018. godinu značajna stavka odnosit će se na
podršku sportskim klubovima, kolektivima i udruženjima. Na taj način želi se unaprijediti
oblast sporta u Gračanici, te zadržati i dalje promovisati imidž Gračanice kao sredine koja
obiluje sportskim talentima i ima bogatu sportsku tradiciju.
Obezbijediti kvalitetnu raspodjelu sredstava sportskim klubovima i društvima kako bi se
unaprijedio razvoj sportskih djelatnosti, uz posebnu podršku klubovima sa tradicijom i
omladinskom sportu. Nastaviti sa izgradnjom Sportske sale čime će se stvoriti bolji uslovi za
sport u školama i za rad sportskih klubova. Takođe, u saradnji sa Sportskim savezom,
učestvovati u realizaciji sportskih akivnosti i manifestacija, učestvovat u organizaciji
sportskih događaja i održavati ažurnom bazu podataka sportskih kolektiva.

NEVLADIN SEKTOR I MLADI

U ovoj oblasti Služba će  poduzeti sljedeće aktivnosti:
Revidirati Strategiju partnerstva sa građanima; uraditi novi sporazum Općine Gračanica sa
nevladinim organizacijama sa područja općine Gračanica; redovno ažurirati bazu podataka
nevladinih i omladinskih organizacija; revidirati Strategiju za mlade; formirati Savjet mladih
općine Gračanica; pružiti pomoć pri osnivanju Omladinskog centra te nakon osnivanja pružati
pomoć tokom ralizovanja aktivnosti koje se budu sprovodile u Omladinskom centru; raspisati
Javni poziv za  dodjelu sredstava za nevladine i omladinske organizacija po Lod metodologiji;
u sklopu Javnog poziva organizovati edukaciju za popunjavanje aplikacije i izvještavanje po
Lod metodologiji; pojačati saradnju sa udruženjima Roma,uspostaviti i održavati bazu svih
projekata vezanih za Rome; uticati na veću obuhvatnost djece Roma osnovnim obrazovanjem.
- Biti stalna podrška civilnom društvu,svim nevladinim organizacijama i neformalnim
grupama tokom realizacije programa koje su planirali.

SOCIJALNI PROGRAMI

U oblasti socijalne zaštite cilj je intenzivirati saradnju sa UO i direktorom Centra za socijalni
rad i učestvovati u kvalitetnijem organizovanju i stvaranju boljih uslova za rad Centra za
socijalni rad.
U skladu sa raspoloživim sredstvima, bit će obezbijeđena podrška najugroženijim
kategorijama i socijalno ugroženim pojedincima, penzionerima, Romima, humanitarnim
organizacijama i Narodnoj kuhinji. Također, kontinuirano će se raditi na većoj sigurnosti
građana, borbi za ravnopravnost spolova i zastupljenosti žena u javnim poslovima.
Nadležna služba će pored poslova vođenja upravnog postupka, obračuna i isplata boračkih
prinadležnosti, pružati pomoć boračkim organizacijama u realizaciji njihovih programa i sa
boračkim organizacijama održavati mjesečne sastanke. Boračkoj populaciji pružit će se
pomoć u postupku prikupljanja dokumentacije za dodjelu bespovratnih i povratnih sredstava
za stambeno zbrinjavanje, kao i za ostvarivanje drugih prava u upravnom postupku.
Programskim aktivnostima u 2018. godini planirano je da nadležna služba, pored redovnih

poslova vezanih za status i zdravstvenu zaštitu izbjeglica i raseljenih lica, učestvuje u
aktivnostima na projektu Socijalnog stanovanja i inicira rješavanje pitanja snabdijevanja
vodom izbjegličkih naselja na Drafnićima i Lendićima, nastaviti saradnju na provođenju
državnog projekta zatvaranja kolektivnih centara, pokrenuti aktivnosti na izgradnji stambenih
zgrada u naselju „Bazen“ u Gračanici.

OSTALO

Saradnja na međunarodnom nivou, održavanje kvalitetnih odnosa sa bratskim i prijateljskim
gradovima i ambasadama, povezivanje sa drugim općinama i gradovima u BiH i regiji i dalje
će biti značajan faktor razvoja. Obilježavanje značajnih događaja obavljat će se u skladu sa
događajima i sa minimalnim utroškom sredstava. Poboljšanje kvaliteta i unapređenje javnosti
rada općinskih organa u skladu sa Komunikacijskom strategijom (primjena Zakona o slobodi
pristupa informacijama, web stranica, odnosi sa medijima itd).
Održavanje korektnih odnosa sa vjerskim zajednicama, što se u proteklim godinama ogledalo
kroz realizaciju brojnih zajedničkih projekata, te kroz podršku Općine izgradnji vjerskih
objekata. Osim navedenih aktivnosti i koordinacije rukovođenja općinskim službama,
Općinski načelnik će se neposredno angažovati i na rješavanju drugih pitanja iz nadležnosti
lokalne zajednice i od značaja za građane, privredne i druge subjekte i brži razvoj lokalne
zajednice u cjelini.
Namjeravamo usko sarađivati sa višim nivoima vlasti, međunarodnim organizacijama,
nevladinim sektorom, drugim općinama u Bosni i Hercegovini i sl. Takođe, Općinski načelnik
će aktivno djelovati na poboljšanju i kvalitetnijem pružanju usluga u javnom sektoru (javne
ustanove i javna preduzeća).


